
lagsmanna. Gildir hún til fimm ára. Félagsmenn greiði gjöld til félagsins í sömu 
hlutföllum og þeir taka arð. 

12. gr. 
Brot á samþykkt þessari varða sektum samkvæmt lögum nr. 112 9. okt. 1941, 

um lax- og silungsveiði. Fara skal með mál út af brotum sem almenn lögreglumál. 

13. gr. 
Samþykkt félagsins verður ekki breytt nema með samþykki ?% félagsmanna. 

14. gr. 
Félaginu má slíta ef % félagsmanna samþykkja það á tveim lögmætum félass- 

fundum í röð, sem boðaðir séu í því augnamiði og skal ekki líða skemmri tími milli 
funda en mánuður. 

Samþykkt þessi, sem sett er samkvæmt lögum nr. 112 9. október 1941, um lax- 
og silungsveiði, staðfestist hér með til þess að öðlast gildi þegar í stað, og birtist til 
eftirbreytni öllum þeim, sem hlut eiga að máli. 

Landbúnaðarráðuneytið, 5. júlí 1949. 

Bjarni Ásgeirsson. 
Árni G. Eylands. 

SAMÞYKKT 

fyrir Veiðifélagið Birtingur í Dalasýslu. 

1. gr. 
Félagið heitir Veiðifélagið Birtingur. Heimili þess og varnarþing er að Jörfa 

í Haukadalshreppi. 

2. gr. 
Félagið hefur umráð yfir öllum rétti til lax- og silungsveiði í Haukadalsá austan 

Haukadalsvatns og vatnasvæði hennar til fiskigengra staða. 
Félagsmenn eru allir ábúendur þeirra jarða, er land eiga að nefndum vötnum: 

Stóra-Vatnshorn, Skriðukot, Leikskálar, Núpur, Smyrlahóll, Giljaland, Skarð, Kross, 
Villingadalur, Mjóaból, Hamrar, Jörfi, Saursstaðir og Litla-Vatnshorn. 

3. gr. 
Markmið félagsins er að efla nytjafiskistofn veiðisvæðisins, svo að hann seti 

orðið arðsæll. Félagið hyggst að vinna að því á eftirfarandi hátt: 
Leyfa aðeins stangaveiði. 

b. Klekja eða kaupa minnst 100 seiði fyrir veiddan fisk, þó ekki urriða. 
Sleppa seiðum í góða læki eða aðra sóða staði og sem fjærst ruðningshættu. 
Klekja eða kaupa seiði af góðum bleikjustofni, sjóbirtingi eða laxi. 

Ð 
a 

4. gr. 
Stjórnina skipa 3 menn: formaður, gjaldkeri og ritari, og 3 menn til vara. Þeir 

skulu kosnir til 5 ára. Ganga þeir úr stjórninni á víxl þannig: Eftir 3 ár gengur 
einn úr á ári eftir hlutkesti. 

Enginn atkvæðisbær félagsmaður getur skorazt undan kosningu, nema hann 
hafi setið 5 ár í stjórn. 

92 5. gr. 
6. júlí Stjórnin hefur á hendi umsjón með öllum framkvæmdum félagsins milli aðal- 

funda. Hún hefur eftirlit með því, að samþykkt félagsins sé hlýtt og má ráða menn 
sér til aðstoðar. 

6. gr. 
Aðalfund heldur félagið ekki síðar en 15. maí ár hvert. 
Aðalfundur er lögmætur: 

a. ef hann er boðaður skriflega með minnst 3 daga fyrirvara og sé fundarefnis 

getið í fundarboði; 
b. sé meiri hluti stjórnar og % félagsmanna mættir; 
c. hafi fundur ekki orðið lögmætur, skal boða til fundar á ný með sama fyrir- 

vara, og er hann þá lögmætur án tillits til hve margir mæta. 

LA 

7. gr. 
Aðalfundur kýs stjórn og endurskoðanda félagsreikninga. Hann kveður á um 

laun stjórnar og annarra starfsmanna félagsins. Afl atkvæða ræður úrslitum mála 
á fundum, nema um breytingar á samþykktum sé að ræða eða félagsslil. 

8. gr. 
Aukafund heldur stjórnin, þegar henni þykir ástæða til, eða ef minnst % félags- 

manna æskir þess og tilgreinir fundarefni. 

9. gr. 
Reikningsár félagsins er almanaksárið. Skulu reikningar fullgerðir fyrir aðal- 

fund og lagðir þar fram endurskoðaðir til úrskurðar. 

10. gr. 
Öllum arði og gjöldum af starfsemi félagsins skal jafnað niður á félagsmenn 

eftir arðskrá. Gildir hún til 10 ára. Náist ekki samkomulag um nýja arðskrá að þeim 
tíma liðnum, gildir gamla arðskráin áfram. 

11. gr. 
Veiðitilboð má ekki opna nema í viðurvist tveggja stjórnenda, og sé annar for- 

maður, enda hafi stjórnin öll vitað að opna skyldi veiðitilboð. 

12. gr. 
Brot gegn samþykkt þessari varða sektum samkvæmt lögum nr. 112 9. október 

1941, um lax- og silungsveiði. 

13. gr. 

Samþykkt verður ekki breytt nema á aðalfundi og % mættra félagsmanna sam- 

þykki breytinguna. 

14. gr. 

Að því leyti, sem ekki er fram tekið í samþykkt þessari, fer um málefni þessi 

eftir landslögum um lax- og silungsveiði. 

15. gr. 

Ef sýnt þykir, að félagið geti ekki náð tilgangi sínum, má krefjast félagsslita. 

Skal það tilgreint í fundarboði. Má slíta félaginu, ef % félagsmanna á löglegum 

fundi samþykkja það, þó því aðeins að lögleg forföll hafi ekki hindrað málefna- 

skilning eða fundarsókn.



203 1949 

Samþykkt þessi, sem sett er samkvæmt lögum nr. 112 9. október 1941, um lax- 92 
og silungsveiði, staðfestist hér með til þess að öðlast gildi þegar í stað, og birtist til 6. júlí 
eftirbreytni öllum þeim, sem hlut eiga að máli. 

Landbúnaðarráðuneytið, 6. júlí 1949. 

Bjarni Ásgeirsson. 
Árni G. Eylands. 

REGLUGERÐ A 
„ júlí 

um launakjör á símstöðvum og póstafgreiðslum. 

1. gr. 
Samkvæmt 21. gr. laga nr. 60 12. marz 1945, um laun starfsmanna ríkisins, og 

8. gr. laga nr. 8 9. jan. 1935, er hér með sett eftirfarandi reglugerð um launakjör 
á símstöðvum og póstafgreiðslum. 

2. gr. 
Starfsmenn við póstafgreiðslustörf á Akureyri, Ísafirði, Siglufirði, Seyðisfirði 

og Vestmannaeyjum njóta sömu launakjara og starfsmenn póststofunnar í Reykja- 
vík. Póst- og símamálastjórnin ákveður starfsmannafjölda á ofangreindum stöðvum 
og flokkun þeirra samkvæmt lögum um laun starfsmanna ríkisins. 

3. gr. 
Árslaun síma- og póstafgreiðslumanna á eftirtöldum stöðvum séu sem hér segir: 
Kr. 8400.00: Síma- og póstafgreiðslumenn: Akranesi, Keflavík, Neskaupstað 

og Selfossi. 
Kr. 7800.00: Síma- og póstafgreiðslumenn: Blönduósi, Borgarnesi, Eskifirði og 

Stykkishólmi. Símstjórar: Húsavík og Patreksfirði. 
Kr. 7200.00: Póstafgreiðslumenn: Hafnarfirði, Húsavík, Sauðárkróki og Vest- 

mannaeyjum. Síma- og póstafgreiðslumaðurinn, Egilsstöðum. 
Kr. 6000.00: Síma- og póstafgreiðslumenn: Bíldudal, Bolungavík, Brúarlandi, 

Búðardal, Dalvík, Djúpuvík, Eyrarbakka, Fáskrúðsfirði, Gerðum, Grindavík, Hjalt- 
eyri, Hrísey, Hveragerði, Hvolsvelli, Ólafsfirði, Raufarhöfn, Sandgerði, Skagaströnd, 

- Stokkseyri, Suðureyri, Vopnafirði, Þingeyri og Þórshöfn. Símstjórar: Flateyri, 
Hólmavík, Hvammstanga, Ólafsvík, Sauðárkróki og Vík í Mýrdal. Póstafgreiðslu- 
maður, Patreksfirði. 

Launin eru miðuð við það, að hlutaðeigandi símstjórar og póstafgreiðslumenn 
vinni fyrir stofnunina fullkomið eins manns verk. Geti þeir það eigi sjálfir af ein- 
hverjum ástæðum, ber beim að greiða af eigin launum því aðstoðarfólki, sem þeir 
taka þess vegna. Eigi skal þeim heldur greitt fyrir aðstoð vegna starfs, sem greitt 
er fyrir sérstaklega, svo sem innheimtustarfa o. fl. Ef þóknun fyrir störf vegna 
orlofslaganna fer yfir kr. 1000.00 á ári, greiðist það, sem umfram er, stofnuninni, 
og gildir það jafnt fyrir alla póstafgreiðslumenn í 3. og 4. gr. 

4. gr. 
Síma- og póstafgreiðslumenn á eftirtöldum stöðvum hafa árslaun að meðtalinni 

aðstoð sem hér segir: 
Kr. 5400.00: Síma- og póstafgreiðslumenn: Hofsósi, Kirkjubæjarklaustri, Kópa- 

skeri, Laugarvatni og Sandi.


